
№ 6
ოზურგეთის მუნიციპალიტეტის საკრებულოს სამანდატო, საპროცედურო, 

იურიდიულ საკითხთა და ეთიკის კომისიის სხდომის
2020 წელი, 4 აგვისტო 

ქ.ოზურგეთი
11.00-12.00 საათი

თავმჯდომარეობდა:  ე.გორდელაძე - მუდმივმომქმედი კომისიის თავმჯდომარე
ესწრებოდნენ:   კომისიის წევრები: გ.ჩავლეშვილი, ვ.ბერიძე, გ.კილაძე,  

ბ.დოლიძე, გ.ჩაგანავა, ვ.ჩხაიძე, ვ.ნიჟარაძე, შ.გოგიბერიძე.

სხდომის თავმჯდომარემ კომისიის წევრებს გააცნო დღის წესრიგი, 
რომელიც დაამტკიცეს ერთხმად.

        
            დღის წესრიგი

 ,,ოზურგეთის მუნიციპალიტეტის იმ დასახლების საერთო კრების ტიპური 
დებულების დამტკიცების შესახებ, რომელში რეგისტრირებულ ამომრჩეველთა 
რაოდენობა 2000-ს აღემატება“ - ოზურგეთის მუნიციპალიტეტის საკრებულოს 
დადგენილების პროექტის განხილვისა და შემდგომი პროცედურების 
განსაზღვრის თაობაზე.

მომხსენებელი: ე.გორდელაძე

მომხსენებელმა აღნიშნა, რომ ადგილობრივი არასამთავრობო 
ორგანიზაციების ერთმა ნაწილმა საკრებულოს წარმოუდგინა დადგენილების 
პროექტი ,,ოზურგეთის მუნიციპალიტეტის იმ დასახლების საერთო კრების 
ტიპური დებულების დამტკიცების შესახებ, რომელში რეგისტრირებულ 
ამომრჩეველთა რაოდენობა 2000-ს აღემატება“ , საკრებულოში ასევე 
წარმოდგენილია ამ პროექტზე საქართველოს მთავრობის სამართლებრივი  
ზედამხედველობის ორგანოსა და მუნიციპალიტეტის მერიის საკონსულტაციო 
დასკვნები, რომლებშიც მხარს არ უჭერენ ამ პროექტს. საინიციატივო ჯგუფის 
მიერ შემოთავაზებულია საერთო კრების მოწვევის ინიციატივის მხარდამჭერი 



ხელმოწერების არანაკლებ 5%-იანი ზღვარის 1%-მდე დაყვანა და საერთო საერთო 
კრების ლეგიტიმურად ცნობისათვის საჭირო დამსწრეთა რაოდენობის არანაკლებ 
20% -იანი ზღვარის 5%-მდე შემცირება, რაც ეწინაღმდეგება  კანონმდებლობით 
დადგენილ ნორმებს, ამდენად კომისიამ დაამტკიცა დასკვნა, რომელიც 
შეუძლებლად მიიჩნევს ამ პროექტის საკრებულოს სხდომაზე წარდგენას 
დამტკიცების მიზნით. 

გ ა დ ა წ ყ ვ ი ტ ე ს :

დამტკიცდეს კომისიის დასკვნა (თან ერთვის) და  სხდომის დღის წესრიგში 
გათვალისწინებული საკითხი ,,ოზურგეთის მუნიციპალიტეტის იმ დასახლების 
საერთო კრების ტიპური დებულების დამტკიცების შესახებ, რომელში 
რეგისტრირებულ ამომრჩეველთა რაოდენობა 2000-ს აღემატება“ არ იქნას 
წარდგენილი საკრებულოს სხდომაზე დასამტკიცებლად.

ეროდი გორდელაძე

კომისიის თავმჯდომარე
სამანდატო,საპროცედურო, იურიდიულ საკითხთა და ეთიკის კომისია


